
সৰ্ব্বকালে যিটো ৰাজা হৱে ধনৱন্ত। (৪৯)

সৰ্ব্বকালে যাৰ বংশে পণ্ডিত হৱন্ত॥

তাসম্বাৰ দম্ভদৰ্প নাহিকে মনত।

ইহাৰ দৃষ্টান্ত আচে লৈয়োক মৎস্যত॥

অগাধ জলৰ মাজে ৰৌমাছ থাকে। (৫০)

ডেৱভাম্ফি কৰন্তে দেখিছে কোনে তাকে॥

থাকে যদি পুথিমাছ আঞ্চল জলত।

তাতে তাৰ ডেৱা ডেই আনন্দ মনত॥

অধম উত্তম ভৈলে কাহাকো নাচান্ত।

শুনা সৰ্ব্বজনে আক দেখিয়োঁ দৃষ্টান্ত॥

কুৱা পঙ্কজল বেঙ্গে কৰয় ভোজন। (৫১)

তাতে তাৰ মক মকি গৰ্ব্বিত বচন॥

শুনা সৰ্ব্বজনে আক নকৰিবা হেলা।

কৰিবাক লাগে আক প্ৰস্তাৱৰ বেলা॥

হোৱে সভাপণ্ডিত নাহিকে অন্যয়থা।

বিৰচিলা ৰামপতি চাণক্যৰ কথা॥









(৪৯) ... ... ... ... ...

(৫০) অগাধ জলসঞ্চাৰী বিকাৰীনচ ৰোহিতঃ

 অঙ্গুষ্ঠ জল মাত্ৰেন সফৰী ফৰফৰায়তে।

(৫১) দিব্যচুত ৰসং পিত্বা নগৰ্ব্বংযাতি কোকিলঃ

 পিত্বা কৰ্দ্দম পানীয়ং ভেকোমক মকায়তে।

